
P15 娛樂

最近忙於巡唱及宣
傳新歌的衛蘭，早前
在社交平台興奮宣
布將會擔任偶像演
唱會嘉賓。前晚她
現 身 國 際 天 后
Mariah Carey世界
巡演深圳站，獻唱
3首自己的作品，
衛蘭更偕妹妹衛詩
一同朝聖，感受偶像
的舞台魅力。衛蘭透
露一個月前收到邀請
時，興奮得大叫出來：
「我從未想過可以出現喺Mariah嘅舞台同唱自己嘅歌，感覺

太震撼。好榮幸能夠擔任Mariah演唱會嘉賓，到正式演出感覺仲
係好唔真實，非常感謝佢邀請，會好好珍惜呢一晚。」

衛蘭任Mariah個唱嘉賓

■左起：Mariah、衛蘭與衛詩
合照留念。

袁詠儀（靚靚）和「翻版林明禎」黃潔琪
（Miko）趁昨日母親節，專誠為主演電影《OMG！
阿媽有喜》舉行首映禮。談到靚靚兒子「魔童」快
將19歲，她笑言：「雖然今日（昨日）係母親節，
但仔大仔世界啦！」問到兒子是否陪女友媽媽過母
親節？靚靚說：「應該唔會啩！正確形容應該係
『好』朋友，亦應該未到見家長階段，我只係見過個
位女仔一次。（兩父子邊個眼光好？）大家都有傾準
則，我都有笑阿仔有異性冇人性，佢反問我係咩意思？
不過阿仔大個喇，應該識自己嘅朋友，拓展社交圈，做媽
媽必須放手，而且我都唔能夠爆阿仔嘅料太多。總之做媽
媽就難，問得多嫌煩，唔問又話唔關心。」
之後靚靚指兒子已跟她說過母親節快樂，並知道兩父子

都有商量如何為她慶祝，所以充滿期待。

袁詠儀笑囝囝
有異性冇人性

■靚靚（左）
與黃潔琪合力派
心，祝願天下母
親快樂。

鄭秀文與林明禎合唱《親密關係》後，大讚明
禎電力十足：「綵排嘅時候差啲俾你電到暈

低。」帶了一大袋珍藏多年的Sammi CD的明禎
用廣東話說：「我準備咗超多你嘅專輯，你啲歌
陪伴我每個人生階段。」並害羞請求簽名，
Sammi爽快答應：「等一陣我喺下底邊食飯邊簽
名！」隨後Sammi返回後台換衫，明禎與舞蹈員
首次在香港跳唱新歌《On Cloud Nine》，她笑言
為了偶像Sammi獻出第一次，贏得全場掌聲。

為澳門站唱專屬歌

第二場演唱會，Sammi特別加唱國語歌《出
界》和澳門站專屬的《唯獨你是不可取替》，全
場大合唱兼亮起手機燈海，氣氛熱烈。完騷後，
Sammi拍片感謝觀眾：「今晚第二場我好放鬆，
觀眾氣氛非常好！新Rundown、舞蹈、設計、
燈光，服裝等觀眾都好鍾意，團隊嘅努力同心
機冇白費，多謝你哋留意到每個細節。」
明禎表示：「超緊張！知道要唱《親

密關係》後，就一直練一直練，但一上台見到
Sammi，腦袋立即空白，很幸運可以跟Sammi合
唱，謝謝邀請。」Sammi不僅為明禎的28張專輯
簽名，還送上最新演唱會專輯，明禎興奮大叫：
「Oh My God！」Sammi說：「喺演唱會門口有
得買，內容同今次澳門演唱會有唔
同，睇咗今次澳門站未睇香
港 站 嘅 朋 友 可 以 買 嚟
睇 ！ 」 明 禎 感 動 多 謝
Sammi：「第一次喜歡
上唱K是因為《眉飛色
舞》，覺得很有意
義，一定要拿到這次
合作機會。」

跳唱新歌 為偶像獻第一次

珍藏鄭秀文CD
林明禎求簽名

天后鄭秀文（Sammi）前晚在澳門威尼斯人綜藝館舉行第二場《You & Mi鄭秀文澳門演
唱會2025》，邀得「大馬女神」林明禎擔任表演嘉賓。明禎帶了一大袋多年珍藏的Sammi
CD上台，搞笑請求對方親筆簽名，全場爆笑。

■鄭秀文化身DJ狂野打碟。

